
         КАРАР                                                                                                  РЕШЕНИЕ                                                                                                                                                                                                                                              5 нче июль, 2023 ел 				           	                        №30-03

Татарстан Республикасы Актаныш муниципаль районының 
Мактаулы гражданины турында

«Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон, «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законы, Татарстан Республикасы Актаныш муниципаль районы Уставы нигезендә, гражданнарның күренекле казанышларын тану, аларның Татарстан Республикасы Актаныш муниципаль районының үсешенә һәм чәчәк атуына керткән өлеше, Татарстан Республикасында аның абруен күтәрү, хезмәтне стимуллаштыру һәм районның иҗтимагый тормышында гражданнарның активлыгын күтәрү максатларында,  Татарстан Республикасы Актаныш муниципаль районы Советы 
КАРАР ИТТЕ:

1. Татарстан Республикасы Актаныш муниципаль районының Мактаулы гражданины турындагы Нигезләмәне яңа редакциядә, кушымта нигезендә расларга.
2. Актаныш муниципаль районы Советының 2006 елның 03 октябрендәге              9-4 номерлы карарын гамәлдән чыгарырга. «Актаныш муниципаль районының Мактаулы гражданины» исемен раслау турындагы Нигезләмә» үзгәрешләр белән №11-10, 15.12.2006 ел, №23-2, 05.03.2008 ел. 
3. Әлеге карар рәсми басылып чыккан көненнән үз көченә керә.
4. Әлеге карарның үтәлешен тикшереп торуны Татарстан Республикасы Актаныш муниципаль районы Советы аппаратына йөкләргә.


Актаныш муниципаль 
Советы рәисе                                                                                                   Л.Р.Зарипов                                                                                                                                                                     








Кушымта
Расланган Татарстан Республикасы Актаныш муниципаль районы Советы карары белән  5 июль, 2023 ел, №30-03
Татарстан Республикасы Актаныш муниципаль районының
 Мактаулы гражданины турында нигезләмә

Әлеге Нигезләмә «Татарстан Республикасы Актаныш муниципаль районының Мактаулы гражданины» исемен бирү тәртибен, әлеге исемгә лаек булган затларның статусын һәм аларга тиешле хокукларны билгели.
1 статья
«Татарстан Республикасы Актаныш муниципаль районының Мактаулы гражданины» исеме Актаныш муниципаль районы гражданнарының казанышларын тану, аларның шәхси эшчәнлекләрен район файдасына җиткерү, аның иминлеген һәм чәчәк атуын тәэмин итү максатыннан гамәлгә куелды.
«Татарстан Республикасы Актаныш муниципаль районының Мактаулы гражданины» исеме район дәрәҗәсендәге бүләкләүнең югары формасы булып тора.
2 статья
Мактаулы гражданин исеме бирү өчен түбәндәгеләр нигез була:
-районның икътисадый, социаль, рухи үсешенә, аның тарихи-архитектура йөзен торгызуга һәм саклауга, биналар һәм корылмалар төзүгә керткән өлеше;
- район һәм аның халкы файдасына башкарылган гамәлләр һәм эшләр (хәйриячелек эшчәнлеге, аеруча зур күләмдә иганәләр, социаль әһәмиятле проектларны түләүсез финанслау);
- югары квалификацияле кадрлар әзерләү эшенә, яшь буынны тәрбияләү, җәмгыятьнең рухи һәм әхлакый үсеше, законлылыкны һәм хокук тәртибен саклау эшенә һәркем тарафыннан танылган шәхси өлеше;
- иҗтимагый, сәяси, фәнни спорт, мәдәни, хуҗалык эшчәнлегенә ия булган, шулай ук район өчен дә, Татарстан Республикасы һәм Россия Федерациясе өчен дә зур уңышларга ирешкән граждан авторитеты;
- нәтиҗәле мәдәни-агарту, иҗтимагый һәм хәйрия эшчәнлеге нигезендә район халкы арасында озак вакытка исәпләнгән һәм тотрыклы танылу;
- район һәм республика хакына батырларча гамәлләр кылу.
2.2.   «Татарстан Республикасы Актаныш муниципаль районының Мактаулы гражданины» исемен бирү өчен       кандидатуралар Россия Федерациясе гражданнарына әлеге статьяның беренче абзацында саналган казанышлары өчен бирелергә мөмкин.
«Татарстан Республикасы Актаныш муниципаль районының Мактаулы гражданины» исеме гомерлеккә бирелә. Исем бирү Актаныш муниципаль районында туу һәм яшәү факты белән бәйле түгел.  
«Татарстан Республикасы Актаныш муниципаль районының Мактаулы гражданины» исеме акланмаган яки закон нигезендә юкка чыгарылмаган яки гамәлдән чыгарылмаган хөкем ителүе булган кешегә бирелми.
3 статья
«Татарстан Республикасы Актаныш муниципаль районының Мактаулы гражданины» исеме Татарстан Республикасы Актаныш муниципаль районы Советы тарафыннан бирелә.
Татарстан Республикасы Актаныш муниципаль районы Советы тарафыннан «Татарстан Республикасы Актаныш муниципаль районының Мактаулы гражданины» исемен бирү турындагы карар мәҗбүри рәвештә бастырып чыгарылырга тиеш.
«Татарстан Республикасы Актаныш муниципаль районының Мактаулы гражданины» исемен бирү урыны һәм датасы Татарстан Республикасы Актаныш муниципаль районы Башлыгы күрсәтмәсе белән билгеләнә.
4 статья
«Татарстан Республикасы Актаныш муниципаль районының Мактаулы гражданины» исемен бирү турында тәкъдимнәр кабул итү сроклары турында мәгълүмат «Актаныш таннары» газетасында бастырылып чыгарыла һәм Татарстан Республикасы Актаныш муниципаль районының рәсми сайтында Интернет челтәрендә урнаштырыла.
Татарстан Республикасы Актаныш муниципаль районы Советына «Татарстан Республикасы Актаныш муниципаль районының Мактаулы гражданины» исемен бирү турында тәкъдимнәр кертү хокукы Татарстан Республикасы Актаныш муниципаль районы Башлыгына үз адресына дәүләт хакимияте һәм идарәсе органнары, Россия Федерациясе һәм Татарстан Республикасы башкарма хакимияте органнары, Актаныш муниципаль районының җирле үзидарә органнары, предприятие, учреждениеләрнең, оешмаларның хезмәт коллективлары, шулай ук район халкының инициатив төркемнәре тәкъдимнәре нигезендә бирелә.
5 статья
«Татарстан Республикасы Актаныш муниципаль районының Мактаулы гражданины» исемен бирү турындагы мәсьәләне карау өчен түбәндәге документлар бирелә:
- Татарстан Республикасы Актаныш муниципаль районының Мактаулы гражданины» исемен бирү турында күрсәтмә; 
 кандидатның биографик мәгълүматлары;
 кандидатның казанышларын һәм хезмәтләрен тасвирлап, җитештерү, фәнни һәм башка хезмәт эшчәнлеген характеристикалау;
- үтенечнамә бирү турында карар кабул иткән хезмәт коллективы җыелышы беркетмәсе яисә иҗтимагый берләшмәнең коллегиаль органы утырышы беркетмәсеннән өземтә;
кандидатның фотосы;
- Россия Федерациясе законнары тарафыннан бирелү тыелмаган теләсә нинди өстәмә мәгълүмат (шул исәптән сорау буенча).                                                                    
Барлык документлар да тиешле җитәкчеләр тарафыннан имзаланырга һәм мөһерләр белән таныкланырга тиеш.
Үтенечләрне карау срогы - бер ай. 
6 статья
Татарстан Республикасы Актаныш муниципаль районы Башлыгы, «Татарстан Республикасы Актаныш муниципаль районының Мактаулы гражданины» исеменә тәкъдимнәр килгән саен, тапшырылган документларны тулы һәм һәрьяклап тикшерү һәм Татарстан Республикасы Актаныш муниципаль районы Советы карарлары проектларын әзерләү өчен Татарстан Республикасы Актаныш муниципаль районы Советы аппараты җитәкчесенә документлар җибәрә.
Кирәк булган очракта, шулай ук «Татарстан Республикасы Актаныш муниципаль районының Мактаулы гражднианы» исемен бирү белән бәйле мәсьәләләрне төгәлләштерү максатларында, Татарстан Республикасы Актаныш муниципаль районы Советы аппараты җитәкчесе, әлеге Нигезләмәнең 5 статьясында санап үтелгәннәрдән тыш, башка документлар да теркәлергә мөмкин.
7 статья
Татарстан Республикасы Актаныш муниципаль районы Башлыгы Татарстан Республикасы Актаныш муниципаль районы Советына «Татарстан Республикасы Актаныш муниципаль районының Мактаулы гражданины» исемен бирү турында кергән барлык тәкъдимнәрне Татарстан Республикасы Актаныш муниципаль районы Советы карарлары проектлары рәвешендә кертә.
8 статья
Татарстан Республикасы Актаныш муниципаль районы Советына «Татарстан Республикасы Актаныш муниципаль районының Мактаулы гражданины» исемен бирү турындагы карар проектлары кертелгәннән соң Татарстан Республикасы Актаныш муниципаль районы Советының законлылык һәм хокук тәртибен саклау буенча даими комиссиясенә җибәрелә.
Законлылыкны һәм хокук тәртибен саклау буенча Татарстан Республикасы Актаныш муниципаль районы Советы даими комиссиясе барлык проектлар кергән көннән 10 көннән дә соңга калмыйча утырыш үткәрә, анда Татарстан Республикасы Актаныш муниципаль районы Советы аппараты җитәкчесе катнашында тәкъдим ителгән барлык кандидатлардан иң лаеклысы, Актаныш муниципаль районы алдындагы казанышларыннан чыгып билгеләнә.
9 статья
«Татарстан Республикасы Актаныш муниципаль районының Мактаулы гражданины» исемен бирү турындагы мәсьәләне карау һәм карар кабул итү үз исеменә тапшырыла торган зат булмаганда башкарыла.
10 статья
«Татарстан Республикасы Актаныш муниципаль районының Мактаулы гражданины» исеменә лаек булган затка Татарстан Республикасы Актаныш муниципаль районының «Мактаулы гражданин» тамгасы (алга таба - билге) тапшырыла.
Билге тантаналы шартларда Татарстан Республикасы Актаныш муниципаль районы Башлыгы яки аның кушуы буенча башка затлар тарафыннан тапшырыла.
Мактаулы гражданга хезмәт өчен түләүнең минималь күләме (МРОТ) күләмендә бер мәртәбә акчалата түләү түләнә, аннан физик затлар керемнәренә салымны (НДФЛ) Россия Федерациясе салым кодексының 207 статьясы нигезендә тотып калына.
11 статья
Киләчәк буыннар хәтерендә саклану өчен «Татарстан Республикасы Актаныш муниципаль районының Мактаулы гражданнары» китабы чыгарыла.
«Татарстан Республикасы Актаныш муниципаль районының Мактаулы гражданнары» китабына хронологик тәртиптә «Татарстан Республикасы Актаныш муниципаль районының Мактаулы гражданины» исеменә лаек булган затларның фамилияләре, исемнәре, аталарының исемнәре кертелә.
«Татарстан Республикасы Актаныш муниципаль районының Мактаулы гражданнары» китабы бердәнбер нөсхәдә әзерләнә. «Татарстан Республикасы Актаныш муниципаль районының Мактаулы гражданнары» китабы Татарстан Республикасы Актаныш районы архивына саклау өчен тапшырыла һәм аның даими экспонаты булып тора.
«Татарстан Республикасы Актаныш муниципаль районының Мактаулы гражданнары» китабы типография ысулы белән 220x310 мм үлчәмдәге альбом формасында эшләнелә. Татарстан Республикасы Актаныш муниципаль районының Мактаулы гражданнары турында мәгълүматлар язуы сәнгатьчә ысул белән рәсмиләштерелә. «Татарстан Республикасы Актаныш муниципаль районының Мактаулы гражданнары» китабы тышлыгының өске өлешендә Татарстан Республикасы Актаныш муниципаль районы гербы урнашкан, урта өлештә - «Татарстан Республикасы Актаныш муниципаль районының Мактаулы гражданнары» дип язылган.
 12 статья
 «Татарстан Республикасы Актаныш муниципаль районының Мактаулы гражданины» исеменә лаек булган затлар түбәндәгеләргә хокуклы:
 Татарстан Республикасы Актаныш муниципаль районының җирле үзидарә органнары уздыра торган тантаналы чараларда кунаклар сыйфатында катнашырга;
Татарстан Республикасы Актаныш муниципаль районы җирле үзидарә органнарының вазыйфаи затлары, шулай ук Татарстан Республикасы Актаныш муниципаль районы территориясендә урнашкан предприятие, учреждение һәм оешмалар җитәкчеләре тарафыннан чираттан тыш кабул ителергә;
Татарстан Республикасы Актаныш муниципаль районы бюджеты акчалары исәбеннән финанслана торган барлык тамаша һәм мәдәни-агарту учреждениеләрендә бушлай хезмәт күрсәтүгә;
Татарстан Республикасы Актаныш муниципаль районы территориясендә урнашкан сәламәтлек саклау учреждениеләрендә чираттан тыш медицина хезмәте алуга.
«Татарстан Республикасы Актаныш муниципаль районының Мактаулы гражданины» исемен бирүгә бәйле чыгымнар Татарстан Республикасы Актаныш муниципаль районы бюджетында шушы максатларда каралган акчалар исәбеннән башкарыла.











































Татарстан Республикасы Актаныш муниципаль районының Мактаулы гражданины турындагы нигезләмәгә 1нче кушымта


«Татарстан Республикасы Актаныш муниципаль районы Башлыгына
     
«Татарстан Республикасы Актаныш муниципаль районының Мактаулы гражданины» исемен бирүгә тәкъдим итү



        1. Фамилиясе, исеме, атасының исеме.
2. Вазыйфасы, эш урыны.
3. Туу датасы (көне, ае, елы).
4. Туган урыны.
5. Белеме (нинди уку йортын һәм кайчан, нинди белгечлеклек буенча тәиамлаган).
6. . Фәнни дәрәҗәсе, фәнни исеме.
7. Нинди дәүләт бүләкләре белән бүләкләнгән һәм бүләкләү даталары.
8. Эш стажы.
9. Бүләкләүгә тәкъдим ителүченең конкрет казанышларын күрсәтеп, характеристика.



Җитәкче __________



















[bookmark: _GoBack]Татарстан Республикасы Актаныш муниципаль районының Мактаулы гражданины турындагы нигезләмәгә 2нче кушымта




      Татарстан Республикасы Актаныш муниципаль районының Мактаулы гражданинының күкрәк билгесе 18х14 мм зурлыктагы турыпочмаклык формасында. Үзәктә билгенең алгы ягында Татарстан Республикасы Актаныш муниципаль районы гербының кабарынкы алтын төсле сурәте урнашкан. Район гербы сурәтләреннән өстә рус телендә алтын-сары туры рельефлы хәрефләр белән «Мактаулы гражданин» дип язылган.  

       Билгенең кире ягында киемгә беркетү өчен күбәләк цангасы рәвешендә беркетү җайланмасы бар. Күкрәк билгесе алтынсу төстәге металлдан ясала.
Мактау билгесе күкрәкнең уң ягына тагыла, Россия Федерациясе һәм Татарстан Республикасы дәүләт бүләкләре булганда, алардан түбәнрәк урнаштырыла.

